
ABSTRAK 
Artikel ini membincangkan mengenai kesahan dan kebolehpercayaan instrumen untuk tujuan penilaian 
soal selidik kajian. Kesemua item dibina berdasarkan teori dan tinjauan literatur yang telah diperolehi dari 
dalam dan luar negara. Hasil kajian ini telah menghasilkan tujuh dimensi penting dalam melaksanakan 
pengasuhan digital ke atas perkembangan kanak-kanak menerusi dimensi mediasi aktif, mediasi sekatan, 
penggunaan bersama, membimbing, autoritarian, autoritatif dan permisif. Seramai tiga orang pakar telah 
terlibat sebagai penilai kesahan luaran, kesahan muka, dan kesahan kandungan. Hasil kebolehpercayaan 
instrumen kajian ini diukur dengan menggunakan kaedah ketekalan dalaman Cronbach’s Alpha yang 
berada antara 0.7 dan 0.9. Manakala, kaedah pengukuran kuantitatif menerusi analisis awal dilakukan 
dengan menggunakan ujian Kaiser-Mayer Olkin (KMO) dan Bartlett’s Test of Sphericity bagi menilai item-
item tersebut sama ada perlu dikekalkan atau digugurkan. Pendekatan ini membenarkan penyingkiran 
item yang tidak mengikut syarat diagnosis yang telah dilakukan. Hasil analisis terakhir menunjukkan 
bahawa sebanyak 8 daripada 70 item telah digugurkan dan item selebihnya iaitu 62 item dikenal pasti 
sesuai untuk digunakan bagi mengukur dua konstruk iaitu mediasi pengasuhan dan gaya keibubapaan 
terhadap pengasuhan digital. Kajian rintis pula telah dilaksanakan terhadap 38 orang responden. Mereka 
terdiri daripada ibu bapa yang mempunyai anak seawal usia enam bulan hingga lima tahun di Taska dan 
Tadika Al-Fateh Sinar Genius, Putrajaya. Hasil kajian mendapati bahawa kesemua item yang dibina telah 
memenuhi ciri-ciri pengukuran sesebuah instrumen dan boleh digunakan sebagai alat untuk mengukur 
dalam pelaksanaan mediasi pengasuhan dan gaya keibubapaan terhadap pengasuhan digital ke atas 
perkembangan kanak-kanak. 

 
Kata Kunci: Kesahan dan kebolehpercayaan, instrumen, pengasuhan digital, mediasi pengasuhan, gaya 
keibubapaan. 

 
 

Validity and Reliability of a Measurement Instrument for Digital on  
Mediation and Parenting Style  

 
ABSTRACT 

This article discusses the validity and reliability of an instrument for survey research assessment purposes. 
All the items were built based on studies of theories and literature obtained locally and internationally. 
The research results reveal seven important dimensions in implementing digital parenting on children's 
development through active mediation, restrictive mediation, co-viewing, supervision, and authoritarian, 
authoritative and permissive parenting styles. Three experts were involved as evaluators of external 

validity, face validity and content validity. Apart from these, instrument reliability was measured using 
Cronbach’s Alpha internal consistency methods, which fell between 0.7 and 0.9. Meanwhile, quantitative 
measurement methods through a preliminary analysis by performing the Kaiser-Mayer Olkin (KMO) and 
Bartlett’s test of sphericity were applied to evaluate each item and to determine whether it needed to be 
retained or dropped. This approach allows expulsion of items that do not follow the requirements based 
on the diagnosis. The final result of the analysis showed that 8 out of 70 items needed to be eliminated, 
while the rest of the 62 items were suitable to measure the two constructs, digital parental mediation and 
digital parenting style. A pilot study was conducted on 38 respondents who were parents with children 
aged six months to five years old at Taska dan Tadika Al-Fateh Sinar Genius, Putrajaya. Research results 
show that all the items built have fulfilled the measurement characteristics of an instrument, and can be 
used as a measurement tool in implementing digital parenting for children development. 

 
Keywords: Validity and reliability, instrument, digital parenting, parental mediation, parenting style. 

 
PENGENALAN 

Tidak dapat dinafikan bahawa sebahagian besar daripada kebolehan dan kebijaksanaan 
seseorang anak dalam menggunakan peranti digital dengan baik berhubung kait dengan mediasi 
pengasuhan. Mediasi pengasuhan adalah amalan pengasuhan ibu bapa terhadap kanak-kanak 
yang menggunakan peranti digital. Pada zaman kini, dunia digital sedikit sebanyak telah 
mengubah landskap kehidupan sesebuah keluarga. Ibu bapa sering menggunakan peranti digital 
untuk mencari maklumat, menerima informasi, berinteraksi, dan berhubungan dengan anak 
mereka. Menurut Nurhamizah dan Asbah (2019), kemajuan bidang teknologi seperti penggunaan 
peranti digital membuatkan penggunaannya dalam kehidupan seharian semakin penting. Namun 
begitu, penggunaan peranti digital yang kerap dapat menghilangkan minat anak-anak untuk 
bersosial dan terlibat dengan persekitaran mereka (Ummah, 2018). Disebabkan itu, peranti 
digital ini perlu difikirkan semula penggunaannya bagi memastikan ia digunakan dengan cara 
yang betul terutamanya kepada ibu bapa dan anak. Hal ini bagi mengelakkan ia disalahgunakan 
kerana media digital juga boleh menjadi cara yang berguna untuk menyediakan pendidikan 
kepada ibu bapa dalam mempengaruhi pengasuhan digital terhadap perkembangan anak 
mereka. 

Menurut Akkaya et al. (2021), pengasuhan digital telah menjadi konsep penting dalam 
kehidupan yang telah berubah seiring dengan perkembangan teknologi. Pengasuhan digital 
bermaksud ibu bapa mengasuh anak dengan memberikan peranti digital (Rodhiya, 2020). Dalam 
pengasuhan digital, ibu bapalah yang mencorakkan amalan pengasuhan digital kepada anak 
mereka kerana seseorang anak lebih mudah terpengaruh dengan cara atau amalan yang 
diberikan oleh ibu bapa. Bujizen dan Valkenburg (2005) menegaskan bahawa ibu bapa 
mempengaruhi kelakuan anak dari saat mereka dilahirkan. Ibu bapa  memberikan pengasuhan 
digital agar dapat menyalurkan maklumat dan manfaat kepada anak seperti pendidikan media. 
Selain itu, ia juga memudahkan ibu bapa melaksanakan tugasan harian di rumah tanpa diganggu 
oleh anak. Namun begitu, dalam pengasuhan digital ini juga, ibu bapa perlu memberikan batasan 
yang jelas kepada anak mereka mengenai perkara yang boleh dan tidak boleh dilakukan ketika 
menggunakan peranti digital (Palupi, 2015). Ini kerana, mediasi pengasuhan yang betul terhadap 
pengasuhan digital akan memberikan kesan yang positif terhadap perkembangan kanak-kanak 
seperti dapat meningkatkan kemahiran kognitif dan komunikasi. Jurang pengetahuan yang paling 

jelas dalam permasalahan kajian ini ialah umur generasi pengguna peranti digital. Kajian sebelum 
ini kebanyakannya hanya memfokuskan kepada kanak-kanak berumur tujuh tahun ke atas, iaitu 
murid sekolah rendah dan remaja. Perkara ini disokong oleh Valkenburg dan Piotrowski (2017) 
iaitu penumpuan kajian terhadap kanak-kanak di bawah usia dua tahun belum banyak dilakukan 
walaupun anggaran usia kanak-kanak mula menggunakan media adalah antara tiga hingga lima 
bulan. Oleh yang demikian, dalam kajian ini penyelidik memfokuskan kepada kanak-kanak seawal 
usia enam bulan hingga lima tahun dalam konteks negara Malaysia. Hal ini disebabkan oleh usia 
enam bulan hingga lima tahun merupakan masa keemasan bagi kanak-kanak kerana ia 
merupakan tempoh di mana otak dan perkembangan fizikal mereka mengalami pertumbuhan 
yang sangat pesat, iaitu pelbagai asas pembangunan dan pertumbuhan terbentuk terutamanya 
dari sudut kecerdasan.  

Objektif kajian ini adalah untuk menentukan kesahan dan kebolehpercayaan instrumen 
mediasi pengasuhan dan gaya keibubapaan terhadap pengasuhan digital ke atas perkembangan 
kanak-kanak. Secara khususnya, tujuan kajian yang pertama adalah untuk menentukan 
kesesuaian item dengan konstruk mediasi pengasuhan dan gaya keibubapaan melalui kesahan 
pakar. Manakala, tujuan yang kedua ialah menentukan nilai kebolehpercayaan instrumen melalui 
analisis pekali Cronbach’s Alpha dan analisis awal ujian Kaiser-Mayer Olkin (KMO) dan Bartlett’s 
Test of Sphericity. 

Penyelidik membuat penentuan instrumen dalam menghasilkan instrumen soal selidik. 
Penyelidik telah membina instrumen soal selidik daripada pembacaan jurnal dan 
menyesuaikannya untuk mengukur konstruk. Setelah instrumen selesai dibangunkan, penyelidik 
mendapatkan pengesahan daripada tiga orang pakar. Justeru, kajian rintis ini dilaksanakan bagi 
mengesahkan instrumentasi yang dapat memenuhi objektif kajian di samping dapat memberikan 
peluang kepada ibu bapa untuk memperbaiki kekurangan dan kelemahan dalam pengasuhan 
digital terhadap anak. Instrumentasi ini juga boleh dijadikan sebagai sumber rujukan ibu bapa, 
penjaga, pengasuh dan masyarakat dalam merancang strategi pengasuhan digital yang lebih baik 
dan efisien. Sehubungan dengan itu, kajian ini turut bertujuan untuk mengukur 
kebolehpercayaan pemboleh ubah mediasi pengasuhan dan gaya keibubapaan terhadap 
pengasuhan digital ke atas perkembangan kanak-kanak. 
 

SOROTAN LITERATUR 
Era digital dan teknologi telah membawa kepada peningkatan kadar penembusan jalur lebar 
nasional internet dan peranti mudah alih terhadap seluruh isi rumah. Dengan itu, ibu bapa telah 
mengintegrasikan peranti mudah alih ini ke dalam kehidupan mereka dan perkara inilah yang 
mendorong kepada pendedahan penggunaan peranti digital terhadap kanak-kanak (Crystal & 
Hon, 2021) dan seterusnya pengasuhan digital. Pengasuhan digital dalam kehidupan kanak-kanak 
memainkan peranan yang kritikal dalam pembentukan perkembangan mereka dari segi sosial, 
emosi, fizikal, akademik dan kognitif. Dalam kajian ini, penyelidik telah menggunakan teori 
mediasi pengasuhan yang telah diaplikasikan terhadap media baharu oleh Livingstone dan 
Helspher (2008). Teori mediasi pengasuhan mengetengahkan kepentingan komunikasi 
interpersonal antara ibu bapa dan anak melalui penggunaan peranti digital. Selain itu, ia juga 
mengetengahkan kepentingan interaksi ibu bapa dan anak dalam penggunaan media supaya 
kesan negatif media terhadap perkembangan kesihatan fizikal, psikologi dan emosi anak dapat 

dikurangkan. Mediasi pengasuhan dapat mewujudkan persekitaran yang berbeza untuk anak-
anak ketika mereka menggunakan peranti digital seterusnya membantu proses sosialisasi. Dalam 
kajian ini, penyelidik menggunakan empat dimensi dalam teori mediasi pengasuhan iaitu mediasi 
aktif, mediasi sekatan, penggunaan bersama dan membimbing.  
 Mediasi aktif adalah komunikasi yang melibatkan perbualan, perbincangan, komunikasi 
interpersonal serta kepentingan dialog antara ibu bapa dan anak. Ia adalah salah satu amalan 
mediasi pengasuhan dan merupakan strategi kepada ibu bapa untuk memberikan sokongan 
moral dan sosial serta menekankan anak mereka supaya berfikiran kritis dan kognitif dalam 
pendidikan media. Vijayalakshmi et al. (2020) mendefinisikan mediasi aktif sebagai penglibatan 
dan interaksi ibu bapa dengan anak-anak terhadap topik isi kandungan dan penggunaan internet 
serta topik-topik lain yang berkaitan. Manakala, Padilla-Walker dan Coyney (2011) pula 
mendefinisikan mediasi aktif sebagai panduan dan nasihat yang diberikan oleh ibu bapa melalui  
perbincangan aktif  dengan anak semasa berada atas talian dengan menggunakan peranti digital.  
Mediasi aktif juga merupakan perbualan yang dilakukan oleh ibu bapa bersama anak mereka bagi 
menjelaskan dan membincangkan aspek kandungan yang diingini serta kelakuan penggunaan 
media yang sesuai (Shin et al., 2012).  
 Manakala, mediasi sekatan pula ialah ibu bapa menetapkan peraturan dan menyekat 
penggunaan peranti digital seperti kandungan media, jumlah masa dan aktiviti yang terdapat di 
dalam peranti yang digunakan. Ibu bapa juga menyekat penggunaannya bagi menerangkan jenis 
kandungan, memberikan bimbingan dan berkongsi dengan kanak-kanak. Hwang et al. (2017) 
menjelaskan bahawa mediasi sekatan memberikan tumpuan kepada penetapan peraturan untuk 
kegunaan media terhadap peranti digital khususnya terhadap jumlah waktu dan jenis kandungan. 
Selain itu, Van dan Van (2017) pula menyatakan bahawa mediasi sekatan berlaku apabila ibu 
bapa menerangkan kandungan media bagi memberikan bimbingan pengajaran atau berkongsi 
pendapat mereka untuk memberikan kelulusan kepada kanak-kanak. Pengasuhan digital yang 
diberikan oleh ibu bapa yang mengamalkan mediasi sekatan mampu mengelakkan kanak-kanak 
daripada terdedah kepada penggunaan internet yang keterlaluan dan kandungan yang tidak 
bersesuaian.   

Seterusnya, penggunaan bersama merujuk kepada menggunakan atau bermain bersama 
untuk berkongsi peranti digital dan media. Penggunaan bersama adalah gaya mediasi 
pengasuhan yang sering disebut sebagai “melihat bersama” dalam penyelidikan mengenai 
penggantian menonton televisyen atau “bermain bersama” untuk permainan video. Manakala, 
Adi (2017) pula menegaskan bahawa penggunaan bersama adalah melakukan aktiviti 
penggunaan peranti digital secara bersama antara anak dan ibu bapa. Ibu bapa yang melayari 
internet bersama anak-anak akan merasai kehadiran kedua orang tua di sisi mereka. Penggunaan 
bersama ibu bapa boleh menguatkan hubungan antara ibu bapa dan anak (Nathanson 2002). Ibu 
bapa perlu menemani anak-anak dan menggunakan peranti digital bersama-sama, tetapi tidak 
semestinya membincangkan kandungan (Coyne et al., 2011). Hal ini bermakna, ibu bapa hanya 
perlu menemankan anak-anak dan tidak perlu berbincang ketika menggunakan peranti digital. 

Dimensi yang keempat daripada teori mediasi pengasuhan pula adalah membimbing. 
Membimbing bermaksud ibu bapa perlu ada berdekatan dengan anak ketika menggunakan 
peranti digital melalui pengasuhan digital. Maksud ini diperkuatkan lagi dengan hujah Nikken dan 
Schols (2015) yang mengatakan bahawa membimbing merujuk kepada ibu bapa duduk 

berdekatan untuk membimbing kanak-kanak apabila menggunakan skrin elektronik sendiri. 
Manakala, Nouwen et al. (2017) pula menyatakan bahawa membimbing bermaksud ibu bapa 
mengawasi penggunaan peranti digital anak-anak mereka apabila memutuskan untuk 
memberikan pengasuhan digital. Oleh kerana kanak-kanak sekarang mula menggunakan peranti 
digital seawal usia enam bulan, ibu bapa terutamanya yang mempunyai anak-anak kecil 
diharapkan dapat membimbing dan mempertimbangkan nilai penggunaan peranti digital untuk 
perkembangan kanak-kanak (Brown & Council on Communications and Media, 2016; Australian 
Government, 2014) bagi mendapatkan kepuasan yang positif dalam pengasuhan digital terhadap 
perkembangan kanak-kanak kelak. 

Mengikut peredaran zaman, mediasi pengasuhan kini telah dipengaruhi oleh teknologi 
komunikasi baharu iaitu penggunaan peranti digital (Baran & Davis, 2014). Tanpa sedar, 
penggunaan peranti digital secara berlebihan memberikan kesan kepada kesihatan dan 
perkembangan neuron anak. Hal ini disebabkan penggunaan peranti digital yang terlalu lama dan 
berlebihan boleh mengganggu perkembangan seimbang yang melibatkan fizikal, emosi, mental 
(kognitif) dan sosial (Abdul et al., 2019) terhadap anak. Masalah akan menjadi besar jika ibu bapa 
tidak menghiraukan cara atau amalan mereka semasa menggunakan media untuk tujuan 
kekeluargaan dan pembangunan yang positif terhadap perkembangan kanak-kanak. Ini kerana, 
terdapat ibu bapa yang selalunya tidak memberikan perhatian yang sewajarnya terhadap 
tekanan sosial kanak-kanak melalui amalan ibu bapa terhadap pengasuhan digital (Yang & 
Schaniger, 2010). Justeru, penyelidik cenderung dan prihatin mengenai perkara ini terutamanya 
kesan negatif media terhadap pemprosesan maklumat dan pembangunan kognitif 
perkembangan kanak-kanak. 

Menurut Laporan Tinjauan Kebangsaan Kesihatan dan Morbiditi (NHMS) 2017 oleh 
Institusi Kajian Umum (IKU), Kementerian Kesihatan melalui Berita Nasional (2018) menunjukkan 
bahawa penggunaan peranti digital yang digunakan bagi melayari internet adalah telefon pintar 
sebanyak 94 peratus, komputer 62 peratus dan tablet 31 peratus. Perkara ini juga disokong oleh 
tinjauan yang telah dilakukan oleh Lembaga Penduduk dan Pembangunan Keluarga Negara 
(LPPKN) di Lembah Klang iaitu 78.3 peratus ibu bapa membenarkan anak-anak memiliki peranti 
digital peribadi (Berita Nasional, 2018). Oleh hal yang demikian, pengasuhan digital yang 
diberikan kepada kanak-kanak seawal usia enam bulan hingga lima tahun mampu meninggalkan 
kesan baik ataupun buruk terhadap mereka. 

Amalan pengasuhan anak-anak masa kini lebih memfokuskan kepada amalan pengasuhan 
digital iaitu dengan menggunakan peranti digital. Perkembangan teknologi yang berlaku dalam 
kehidupan dewasa kini menyebabkan komunikasi lisan semakin berkurangan di antara ibu bapa 
dan anak. Ibu bapa semakin sukar untuk terlibat dalam komunikasi dua hala dengan anak-anak 
mereka. Hal ini bertepatan dengan kajian Hermawati et al. (2018) yang menunjukkan bahawa 
kanak-kanak yang menggunakan peranti digital lebih daripada tiga jam sehari akan berhadapan 
kelewatan bahasa dan kurang perhatian. Menurut beliau, sebanyak 66.6 peratus kanak-kanak 
tidak mempunyai hubungan komunikasi dengan ibu bapa, malah anak juga menunjukkan ciri-ciri 
hiperaktif semasa mereka menggunakan peranti digital. Perkembangan teknologi ini juga 
menyebabkan ibu bapa perlu bersaing dengan teknologi yang merupakan sebahagian daripada 
kehidupan kanak-kanak pada masa kini (Subrahmanyam & Greenfield, 2008). Oleh itu, ibu bapa 
perlu menyesuaikan amalan pengasuhan digital seperti mengawasi, membimbing dan 



Kesahan dan Kebolehpercayaan Instrumen Mediasi Pengasuhan dan Gaya Keibubapaan Terhadap Pengasuhan 
Digital 
Dayangku Egawaty Awang Yusof, Chang Peng Kee, Mohd Azul Mohamad Salleh & Rachel Chan Suet Kay 

 

142 
 

E-ISSN: 2289-1528 
https://doi.org/10.17576/JKMJC-2022-3804-08 

melaksanakan rancangan untuk mengurus penggunaan internet dan peranti digital anak-anak 
mereka (Hsieh et al., 2019). 

Setiawan (2017) menjelaskan bahawa ibu bapa merupakan sahabat utama untuk kanak-
kanak apabila menggunakan teknologi dengan matlamat agar kanak-kanak tidak ketagihan 
dengan peranti digital. Namun begitu, perubahan amalan pengasuhan ini mengubah peranan ibu 
bapa sebagai pengasuh utama dalam memberikan pengasuhan digital yang sewajarnya kepada 
kanak-kanak. Kecanggihan era digital dilihat sangat memberi kesan kepada tingkah laku dan 
moral mereka serta fenomenanya dilihat agak membimbangkan. Oleh itu, ibu bapa memainkan 
peranan yang penting memberikan pengasuhan digital yang sewajarnya dalam menentukan nilai-
nilai yang diperolehi oleh kanak-kanak (Aslan, 2019). Peranan ibu bapa juga perlu dikaji mengikut 
konteks negara Malaysia hasil daripada perubahan pengasuhan kepada pengasuhan digital.  

Seterusnya, pengasuhan digital yang diberikan kepada kanak-kanak juga boleh 
menyebabkan kanak-kanak berhadapan dengan masalah rabun jauh dalam usia yang masih 
terlalu muda (Bernama, 2020). Kenyataan ini juga disokong dengan kajian yang dijalankan di Asia 
Timur, Singapura dan Taiwan. Keputusan mendapati bahawa kanak-kanak yang mengalami rabun 
meningkat sehingga 85 peratus. Kanak-kanak ini berpotensi akan mengalami masalah rabun silau 
atau ‘astigmatism’ yang berpunca daripada pengasuhan digital yang diberikan oleh ibu bapa 
kepada anak menggunakan peranti digital dalam keadaan berbaring, mengiring atau meniarap 
dalam suatu tempoh yang lama. Isu kanak-kanak rabun ini juga terus meningkat daripada 25 
peratus kepada 41.6 peratus di Amerika Syarikat (Naquih Nahar et al., 2017). 

Sehubungan dengan itu, terdapat banyak lagi permasalahan yang timbul dalam 
pengasuhan digital yang diberikan oleh ibu bapa kepada anak-anak. Penggunaan peranti digital 
yang keterlaluan boleh menimbulkan masalah yang serius terhadap perkembangan saraf motor 
kanak-kanak. Ini kerana, aktiviti yang memerlukan sentuhan kerap pada skrin telefon bimbit dan 
tablet menyebabkan kemahiran motor halus seperti jari kanak-kanak kurang berkembang. Kajian 
di Amerika Syarikat yang dijalankan terhadap kesihatan kanak-kanak menunjukkan bahawa 
penggunaan peranti digital dalam kalangan anak-anak yang berumur dua tahun ke atas adalah 
tidak sesuai kerana boleh melemahkan otot jari dan tangan yang diperlukan untuk menulis (Siti 
Aisyah, 2014).  

Masalah ini juga timbul apabila kanak-kanak tidak lagi didedahkan dengan aktiviti 
bersama alam semula jadi seperti menguli tanah liat, menyentuh rumput dan pelbagai aktiviti 
tetapi hanya dengan menyentuh skrin peranti digital sahaja. Hal ini boleh mengakibatkan “motor 
skill’ dan “sensor skill” mereka tidak berkembang dengan baik. Hal ini disokong oleh Sundus 
(2018) yang mengatakan bahawa kekurangan pergerakan anggota badan semasa menggunakan 
peranti digital akan menyebabkan perkembangan kanak-kanak terbantut dan memberikan kesan 
terhadap pencapaian akademik. Perkara ini juga memberikan kesan kepada proses 
perkembangan tumbesaran dan perkembangan fizikal mereka apabila meningkat dewasa kelak. 
Oleh itu, bermain secara alami adalah aktiviti yang membolehkan kanak-kanak dapat melihat 
dunia tempat mereka hidup melalui pengalaman sendiri dan seterusnya menyumbang kepada 
perkembangan gaya hidup sihat (Aksoy & Dere Ciftci, 2020). 

Selain itu, Zainuddin (2018) dalam artikelnya yang dikeluarkan oleh Berita Harian Online 
bertarikh 28 Januari 2018 bertajuk Apabila Media Sosial “Menguasai” Tidur menyatakan bahawa 
satu kajian dari Kanada telah mendedahkan tempoh tidur kanak-kanak yang semakin merosot 

akibat ledakan teknologi maklumat. Mengikut kajian jurnal artikel kesihatan Acta Paediatrica 
pula, penggunaan media sosial yang berlebihan telah mengakibatkan waktu tidur kanak-kanak 
berkurangan. Penyelidikan terbaharu yang dilakukan terhadap seramai 5,242 orang pelajar di 
Ontario itu mendapati bahawa sebanyak 63.6 peratus daripada mereka adalah berusia 11 tahun 
hingga 20 tahun dan mereka mendapat tidur yang kurang daripada tempoh masa yang 
disarankan. Tempoh masa tidur yang disyorkan oleh pakar kesihatan ialah 11 hingga 12 jam 
sehari untuk kanak-kanak berumur tiga tahun hingga lima tahun, remaja sembilan hingga 10 jam 
dan dewasa termasuk golongan orang tua tujuh jam sehingga lapan jam. Sehubungan dengan itu, 
hasil daripada laporan ini menunjukkan bahawa terdapat kebimbangan sekiranya kanak-kanak 
terlalu sibuk melayari Internet. Jika perkara ini tidak dikawal, ia boleh menyebabkan terhasilnya 
generasi lesu dalam menjalani kehidupan seharian kerana mereka hanya aktif di alam maya. 

Kemudian, fenomena pengasuhan digital ini telah menjadi satu kepuasan berhubung 
dengan tanggungjawab ibu bapa terhadap pengasuhan anak (Mounton & Tuma, 1998) dalam 
pengasuhan digital. Norhasliza (2017) telah menjelaskan kupasan daripada Dekan Sekolah Sains 
Sosial, Kolej Antarabangsa Yayasan Melaka iaitu Dr. Bustam Kamri yang menyatakan bahawa 
pakar keibubapaan menganggap peranti digital sebagai sogokan kepada anak-anak tetapi 
memberikan satu kepuasan kepada ibu bapa kerana dapat menyelesaikan masalah gangguan 
daripada anak. Hal ini menjurus kepada kanak-kanak terlalu fokus dalam menumpukan perhatian 
kepada peranti digital tanpa mempedulikan persekitarannya. Perkara ini menyebabkan 
berlakunya kesan negatif terhadap perkembangan anak-anak. Hal ini juga di sokong oleh 
Napitupulu et al. (2020) yang menjelaskan bahawa penggunaan peranti digital secara tidak 
langsung boleh menjejaskan perkembangan kanak-kanak. 

Kesan daripada amalan pengasuhan digital, ia telah menjauhkan komunikasi antara ibu 
bapa, anak dan persekitaran. Justeru, ibu bapa perlu memainkan peranan dalam memastikan 
berlakunya proses komunikasi antara mereka dan anak serta persekitarannya melalui 
pengasuhan digital yang diberikan kepada anak. Selain itu, untuk lebih berkesan, komunikasi 
antara ibu bapa dan anak-anak haruslah berlaku dalam tempoh masa yang  panjang 
(Bronfenbrenner, 1986) kerana ia turut memainkan peranan penting dalam perkembangan 
kanak-kanak seawal usia enam bulan hingga lima tahun. 

Sehubungan dengan itu,  penyelidik juga telah menggunakan faktor  lain untuk kajian ini.  
Faktor lain tersebut ialah aspek gaya keibubapaan iaitu autoritarian, autoritatif dan permisif. 
Autoritarian merupakan gaya yang membatasi dan mengutamakan disiplin tinggi di mana ibu 
bapa selalunya memaksa anak mereka untuk mengikuti peraturan dan menghormati pekerjaan 
ibu bapa (Baumrind, 1971; Santrock, 2007; Nurul & Manisah, 2021). Cara ini menjelaskan bahawa 
ibu bapa sangat tegas dengan disiplin yang ditetapkan kepada anak-anak mereka dan peraturan 
perlu dipatuhi semasa memberikan pengasuhan digital bagi melindungi anak mereka daripada 
masalah tingkah laku semasa menggunakan peranti digital (Azizi et al., 2018). 

Autoritatif pula merupakan ibu bapa yang bersifat tegas dengan cara memberikan 
pengawasan tetapi menggunakan cara yang fleksibel dengan membuat tuntutan atau kemahuan 
yang munasabah terhadap anak (Christina et al., 2014). Oleh itu, penyelidik berpendapat bahawa 
ibu bapa autoritatif ini bersifat tegas dan rasional serta mampu memberikan pengasuhan digital 
dengan proses pembelajaran lebih berkesan, interaktif dan menyeronokkan. Dengan cara ini, 

kanak-kanak lebih berdisiplin dan mendengar arahan ibu bapa dengan lebih baik semasa 
diberikan pengasuhan digital (Konok et al., 2018). 

Manakala, permisif pula merupakan bentuk perlakuan ibu bapa yang kebiasaannya 
memberikan kebebasan penuh kepada anak-anak tanpa kawalan (Wulandari et al., 2018; 
Viswanath et al., 2020).  Ibu bapa yang mengamalkan gaya asuhan permisif ini memberikan 
tanggungjawab sepenuhnya terhadap pengasuhan digital kepada kanak-kanak untuk 
memberikan peluang kepada mereka agar meningkatkan kemahiran inovasi dan pemikiran kritis 
untuk menjadi seorang individu yang lebih bijak. Namun begitu, kebebasan yang keterlaluan 
terhadap penggunaan peranti digital akan mendatangkan kesan negatif terhadap perkembangan 
fizikal mereka. Hal ini bertepatan dengan kenyataan Raja dan Nagasubramani (2018) yang 
menjelaskan bahawa kanak-kanak akan menjadi semakin obses terhadap penggunaan peranti 
digital jika mereka hanya dibiarkan bermain tanpa pengawasan dan pengasuhan digital yang 
betul oleh ibu bapa.  

 
METODOLOGI 

Kajian rintis ini dijalankan bagi menguji kebolehpercayaan soal selidik. Dalam hal ini, penyelidik 
menitikberatkan faktor yang boleh mempengaruhi kebolehpercayaan dan kesahan soal selidik 
seperti bilangan item, pemilihan item, ciri kesamaan item, jangka masa mengisi borang selidik, 
kecelaruan pembinaan item, tindak balas responden dan juga kelemahan mentadbir instrumen 
kajian.  

Penyelidik telah membina instrumen soal selidik  berdasarkan tinjauan literatur kajian-
kajian lepas. Antaranya ialah Austin (1993) yang bertajuk Exploring the Effect of Active Parental 
Mediation of Television Content. Kajian tersebut menggunakan kaedah kuantitatif dan dilakukan 
kepada 346 orang responden panel remaja. Ia dijalankan di dua buah sekolah di Francisco Bay 
Area dan dilakukan semasa kempen presiden A.S 1988. Livingstone dan Helsper (2008) menerusi 
kajian mereka Parental Mediation of Children’s Internet Us pula meneliti peraturan ibu bapa 
terhadap aktiviti dalam talian kanak-kanak dan remaja. Tinjauan nasional dilakukan ke atas 1511 
orang kanak-kanak berusia 12 tahun sehingga 17 tahun.  

Seterusnya, kajian yang dijalankan oleh Chen dan Chng (2016) bertajuk Active and 
Restrictive Parental Mediation Over Time: Effects on Youths’ Self-regulatory Competencies and 
Impulsivity dilakukan dengan kaedah pengambilan sampel kluster dua tahap bagi memilih 14 
buah sekolah rendah dan 14 buah sekolah menengah secara rawak untuk menyertai tinjauan 
dalam talian selama tiga tahun berturut-turut. Namun, kajian ini lebih memfokuskan kepada 
kanak-kanak berusia enam bulan hingga lima tahun. Justeru, pengkaji telah merujuk kajian-kajian 
ini serta membuat pengubahsuaian mengikut kesesuaian kajian.  
 Dalam hal ini,  penyelidik telah mendapatkan khidmat pengesahan borang soal selidik 
daripada tiga orang pakar mengikut bidang masing-masing sebelum kajian rintis dijalankan. 
Antara institusi dan pakar yang terlibat dalam khidmat pengesahan borang soal selidik ialah 
pertama, Universiti Malaysia Kelantan, di mana bidang kepakaran adalah media baharu dan 
masyarakat. Kedua, Universiti Kebangsaan Malaysia, iaitu bidang kepakaran psikologi penderaan 
dan pengabaian kanak-kanak. Ketiga, Universiti Kebangsaan Malaysia dalam bidang kepakaran 
psikologi klinikal. Tujuan penyelidik mendapatkan khidmat pengesahan instrumen kajian adalah 

untuk memastikan bahawa item-item yang terkandung di dalam soal selidik tersebut mempunyai 
kesahan luaran, kesahan muka dan kesahan kandungan.  

Pada awalnya, sebanyak 70 item telah dibina dalam instrumen kajian ini dengan pecahan 
kepada dua konstruk berserta bilangan item tertentu iaitu mediasi pengasuhan (36 item) dan 
gaya keibubapaan (34 item). Pemberat bilangan item yang dibina dilakukan dilihat berbeza-beza 
kerana bersandarkan kepada kesesuaian tinjauan literatur yang telah dilakukan oleh penyelidik. 

Hasil penelitian ketiga-tiga pakar berkenaan, sebanyak 70 item daripada konstruk mediasi 
pengasuhan dan gaya keibubapaan telah dimurnikan dan sebanyak lapan item telah digugurkan. 
Ia menjadikan hanya 62 item yang dikekalkan. Selain itu, penelitian ketiga-tiga pakar juga telah 
memastikan bahawa item yang terkandung di dalam soal selidik tersebut mempunyai kesahan 
luaran, kesahan muka dan kesahan kandungan. Seterusnya, setelah mendapatkan khidmat 
pengesahan soal selidik dan memastikan semua item telah dimurnikan, kajian rintis yang sebenar 
dijalankan. 

Kajian rintis yang dijalankan adalah kajian tinjauan yang melibatkan kaedah kuantitatif 
yang menggunakan soal selidik. Menurut Leedy dan Ormrod (2000) kajian kuantitatif adalah 
khusus untuk mengukur dan uji kaji kerana ia dibina di atas teori yang sedia ada.  
 Data kuantitatif dikumpulkan melalui soal selidik. Penyelidik telah mengedarkan set 
borang soal selidik tetapi mendapat pulangan sebanyak 38 buah borang sahaja. Namun begitu, 
jumlah itu sudah mencukupi kerana menurut Johanson dan Brooks (2010), minimum responden 
seramai 30 orang sudah mencukupi untuk dianalisa kesahan dan kebolehpercayaan dalam kajian 
awal. Penyelidikan ini menggunakan persampelan bertujuan (purposive sampling) yang mana 
populasi ini hanya difokuskan kepada keluarga iaitu ibu bapa yang mempunyai anak berusia 
enam bulan hingga lima tahun. Kajian rintis ini telah dijalankan di Taska dan Tadika Al- Fateh Sinar 
Genius, Putrajaya. 
 Ia telah dijalankan pada awal September 2020. Pelaksanaan keseluruhan untuk kajian 
rintis ini pula mengambil masa selama lapan bulan. Sehubungan dengan itu, kerangka kajian 
boleh difahami dengan merujuk pada Rajah 1. 
 
 
 

 
 
 
 
 
 
 
 

 
 
 

Rajah 1: Kerangka kajian 

Seterusnya, pecahan bahagian borang soal selidik dapat dilihat seperti di dalam Jadual 1. 
 

Jadual 1: Kandungan soal selidik dan bilangan item 

Konstruk Dimensi Jumlah 

Mediasi Pengasuhan  Mediasi Aktif 9 

 Mediasi Sekatan 8 
 Penggunaan Bersama 9 

 Membimbing 8 
Gaya Keibubapaan Autoritarian 10 

 Autoritatif 10 

 Permisif 8 
   Jumlah    62 

 
Selain itu, penyelidik juga telah menggunakan Skala Likert bagi mengukur mediasi 

pengasuhan terhadap pengasuhan digital ke atas perkembangan kanak-kanak. Skala Likert telah 
direka bentuk oleh Rensis Likert pada tahun 1932. Skala jenis ini digunakan kerana ia merupakan 
skala penarafan data ordinal di dalam kerja sains sosial. Skala ini ditandakan dengan lima (5) 
anggaran ukuran jawapan iaitu 1=sangat tidak setuju, 2=tidak setuju, 3=agak setuju, 4=setuju, 
dan 5=sangat setuju. 

 
DAPATAN KAJIAN DAN PERBINCANGAN 

Dalam analisis awal, penyelidik telah menggunakan pekali kebolehpercayaan item-item dalam 
soal selidik. Data yang diperolehi melalui kajian rintis ini dianalisis menggunakan SPSS versi 26. 
Peringkat kajian rintis ini amat penting dilakukan supaya instrumen yang dibina mampu 
digunakan untuk mengukur pandangan responden sebenar yang berkaitan dengan kajian. 
 Sehubungan dengan itu, hasil pengujian kebolehpercayaan instrumen dilakukan dengan 
menghitung nilai Cronbach’s Alpha. Nilai Cronbach’s Alpha adalah sangat sesuai digunakan untuk 
menilai kebolehpercayaan (reliability) pemboleh ubah. Kajian ini boleh dijadikan sandaran awal 
atau rujukan awal dalam menilai kesesuaian dan mengukur kesesuaian pemboleh ubah yang 
dibangunkan bagi pengukuran hubungan mediasi pengasuhan dan gaya keibubapaan terhadap 
pengasuhan digital ke atas perkembangan kanak-kanak.  

Kebolehpercayaan merupakan satu kaedah utama dalam penyelidikan sains sosial yang 
menjadi ketetapan dalam aspek kualiti yang begitu penting dalam pengukuran kajian. Kajian 
kebolehpercayaan instrumen ini amat penting bagi mempertahankan kejituan soal selidik 
daripada terdedah kepada kecacatan. Kebiasaannya, penyelidik dan para sarjana sains sosial 
sangat menitikberatkan kebolehpercayaan dalam membina dan menilai pengukuran. Hal ini 
disokong oleh Rosseni et al. (2009) yang menyatakan bahawa semakin tinggi nilai dan tahap 
kebolehpercayaan soal selidik, maka semakin jitu data yang diperoleh. 
 Manakala, Patton (2002) pula menyatakan pendapat bahawa kebolehpercayaan 
merupakan faktor yang harus diambil berat dalam penyelidikan kuantitatif semasa menjalankan 
kajian, menganalisis keputusan dan menilai kuantiti kajian. Sehubungan dengan itu, bahagian ini 
melaporkan tentang kebolehpercayaan dan kesahan alat ukur serta ujian awal iaitu kajian rintis 
yang digunakan dalam kajian ini. 

Tahap kebolehpercayaan kajian dapat ditentukan dengan menggunakan interpretasi nilai 
Cronbach’s Alpha yang mempunyai julat antara 0.00 hingga 1.0. Sekiranya nilai julat menghampiri 
1.0, ia menunjukkan tahap kebolehpercayaan berada pada tahap baik, tinggi dan berkesan. 
Manakala, julat menghampiri 0.00 pula, ia menggambarkan tahap kebolehpercayaan yang 
rendah (Yusof, 2004).   

Selain itu, pekali kebolehpercayaan yang dapat diterima ialah 0.7 hingga 0.9 dan ia 
menunjukkan soalan yang telah direka bentuk oleh penyelidik mempunyai tahap 
kebolehpercayaan dan kesahan yang tinggi (Taber, 2018). 

Sehubungan dengan itu, jadual interpretasi skor untuk Cronbach’s Alpha oleh Bond dan 
Fox (2015) dapat dirujuk seperti jadual di bawah. 

 
Jadual 2: Jadual interpretasi skor Cronbach’s Alpha (Bond & Fox, 2015) 

Skor Cronbach’s Alpha Tahap Kebolehpercayaan 

0.80 hingga 1.0 Sangat baik dan efektif tahap konsistensi yang tinggi 
0.7 hingga 0.80 Baik dan boleh diterima 
0.6 hingga 0.7 Boleh diterima 
<0.6 Item perlu dibaiki 
<0.5 Item perlu digugurkan 

 
Nilai kebolehpercayaan bagi setiap dimensi dapat dirumuskan seperti Jadual 3 di bawah. 

Hasil nilai dapatan kajian menunjukkan ringkasan statistik nilai kebolehpercayaan responden 
(person reliability) yang boleh diterima. Nilai kebolehpercayaan memperoleh nilai Cronbach’s 
Alpha  mediasi aktif (0.948), mediasi sekatan (0.926), penggunaan bersama (0.773), membimbing 
(0.881), autoritarian (0.825), autoritatif (0.908) dan permisif (0.803).  
 

Jadual 3: Nilai Cronbach’s Alpha 

Dimensi Cronbach’s Alpha 

Mediasi Aktif 0.948 
Mediasi Sekatan 0.926 
Penggunaan Bersama 0.773 
Membimbing 0.881 
Autoritarian 0.825 
Autoritatif 0.908 
Permisif 0.803 

 
Hasil dapatan menunjukkan item bagi soal selidik ini mempunyai tahap kebolehpercayaan 

yang tinggi dan sesuai digunakan dalam kajian yang ingin dijalankan. Justeru, berdasarkan hasil 
nilai dapatan kajian ini, ia menunjukkan bahawa instrumen berada dalam keadaan sangat baik 
dan efektif dengan tahap konsisten yang tinggi sekali gus boleh digunakan dalam penyelidikan 
sebenar (Bond & Fox, 2015). 

Setelah kajian rintis dijalankan dan dianalisis, sebanyak 62 item daripada konstruk mediasi 
pengasuhan dan gaya keibubapaan telah dimurnikan. Sebanyak 24 item telah dibuang, 
menjadikan hanya 38 item sahaja yang dikekalkan dan segala keterangan item yang dibuang 
dijelaskan di dalam bahagian berikutnya. 

 Pembuangan item ini adalah relevan berikutan dianggarkan pemboleh ubah pendam 
yang paling sesuai adalah antara tiga hingga lima. Dalam hal ini, penggunaan bilangan pemboleh 
ubah indikator yang benar-benar dapat mewakili setiap pembolehubah pendam adalah lebih 
sesuai daripada menggunakan sebilangan pemboleh ubah indikator yang banyak. Bagi pemboleh 
ubah pendam yang diwakili oleh banyak pembolehubah indikator, pemboleh ubah indikator 
tersebut boleh digabungkan (Chua, 2009).  
 

KEPUTUSAN KEBOLEHPERCAYAAN ITEM KAJIAN 
Keputusan kebolehpercayaan untuk tiga alat ukur yang digunakan dalam kajian ini akan 
dilaporkan mengikut empat dimensi bagi konstruk mediasi pengasuhan dan tiga dimensi bagi 
konstruk gaya keibubapaan. Secara umum, keputusan kebolehpercayaan untuk tujuh dimensi 
tersebut menunjukkan nilai kebolehpercayaan dengan pembuatan faktor kurang daripada <0.50. 

Selain itu, penyelidik juga telah menjalankan analisis data faktor Data Reduction Factor 
terhadap kesemua pemboleh ubah. Tujuan analisis ini dilakukan adalah untuk menentukan faktor 
kritikal dalam keseluruhan data yang diperolehi. Analisis awal adalah dengan melakukan ujian 
Kaiser-Mayer Olkin (KMO) dan Bartlett’s Test of Sphericity. Ujian KMO bertujuan untuk 
mengetahui sama ada data yang dianalisis mencukupi dalam terma pengagihan nilai, yang mana 
nilai yang diterima mestilah lebih daripada 0.5. Penggunaan kaedah Barlett’s Test of Sphericity 
pula adalah untuk menentukan korelasi matrik sebelum analisis dilakukan pada peringkat 
berikutnya. 

Selanjutnya, data akan diekstrak dengan menggunakan faktor diekstrak. Faktor yang 
diekstrak dengan nilai yang tinggi menunjukkan faktor adalah kritikal. Bagi menentukan bilangan 
faktor, eigenvalues dan peratus varians telah digunakan. Dalam eigenvalues faktor mempunyai 
relative atau hubungan yang tinggi akan dikekalkan manakala faktor yang mempunyai faktor yang 
rendah akan dibuang. Dalam hal ini, faktor yang melebihi 1.0 sahaja dikekalkan (Kasier,1960). 
Bagi peratus varians, faktor diekstrak pula hendaklah sekurang-kurangnya 60 peratus daripada 
keseluruhan varians. Berikut adalah keputusan kebolehpercayaan alat ukuran tersebut. 

 
KEPUTUSAN KEBOLEHPERCAYAAN TEORI MEDIASI PENGASUHAN 

Analisis faktor pertama telah dijalankan bagi mengukur konstruk mediasi pengasuhan yang 
mengandungi empat pemboleh ubah eksogen iaitu mediasi aktif, mediasi sekatan, penggunaan 
bersama dan membimbing. Jadual 4 di bawah menunjukkan ujian dan kesesuaian pemboleh 
ubah untuk menganalisis faktor dalam konstruk model pengukuran mediasi pengasuhan. Ujian 
Kasier-Mayer Olkin (KMO) mendapati mediasi aktif=0.87, mediasi sekatan=0.80, penggunaan 
bersama=0.74 dan membimbing=0.78. Hal ini menunjukkan bahawa semua analisis data berada 
dalam keadaan mencukupi dalam terma pengagihan nilai, di mana nilai yang diterima mestilah 
lebih daripada 0.50. 
 Selanjutnya, bagi ujian Bartlett’s Test of Sphericity, didapati kesemua dimensi terletak 
pada nilai yang tinggi iaitu mediasi aktif=3296, mediasi sekatan=2997, penggunaan 
bersama=2245 dan membimbing=2493. Maka, analisis bagi semua dimensi daripada mediasi 
pengasuhan iaitu mediasi aktif, mediasi sekatan, penggunaan bersama dan membimbing adalah 
diterima. 

Jadual 4: Ujian KMO dan Barlett’s bagi dimensi mediasi pengasuhan  

Pemboleh ubah KMO  Bartlett’s Test     

 Nilai 
Cronbach’s   

Alpha 

Approx.Chi 
Square 

Df Sig. 

Mediasi Aktif  0.87 3296 36 0.000 
Mediasi Sekatan 0.80 2997 28 0.000 
Penggunaan Bersama 0.74 2245 36 0.000 
Membimbing 0.78 2493 28 0.000 

 
Merujuk kepada Jadual 5 pula, nilai eigenvalues adalah melebihi 1.0 seperti yang 

disarankan oleh Kaiser (1960). Didapati eigenvalues bagi mediasi aktif adalah 4.1, mediasi 
sekatan adalah 4.4, penggunaan bersama adalah 3.7 dan membimbing adalah 3.7. Bagi nilai 
peratus varians pula, didapati 69 peratus bagi mediasi aktif, 73 peratus bagi mediasi sekatan, 74 
peratus bagi penggunaan bersama dan 74 peratus bagi membimbing. Dalam hal ini, semua 
varians dan faktor diekstrak melebihi 60 peratus daripada keseluruhan varians. Sehubungan 
dengan itu, semua pemboleh ubah adalah diterima. 
 

Jadual 5: Nilai Kebolehpercayaan Cronbach’s Alpha dan bilangan item 
dimensi mediasi pengasuhan  

Pemboleh ubah Atribut Eigenvalues Nilai % 
Varians 

Nilai Cronbach’s 
Alpha 

Mediasi Aktif  6 4.1 69 0.89 
Mediasi Sekatan 6 4.4 73 0.89 
Penggunaan Bersama 5 3.7 74 0.76 
Membimbing 5 3.7 74 0.82 

 
Selain itu, nilai kebolehpercayaan pengukuran adalah tinggi bagi semua dimensi iaitu 

mediasi aktif (0.87), mediasi sekatan (0.80), penggunaan bersama (0.74) dan membimbing (0.78). 
Namun begitu, ada tiga item yang terpaksa digugurkan daripada dimensi mediasi aktif iaitu item 
(MA5) “Saya sentiasa berkomunikasi dengan anak mengenai pendidikan media dan sosial”, 
(MA7) “Saya sering memberikan nasihat dan panduan semasa anak berada di atas talian” dan 
(MA8) “Saya sentiasa menjelaskan kandungan media yang sesuai untuk anak”. Penyingkiran item 
tersebut telah menjadikan dimensi mediasi aktif berkurang kepada enam item sahaja dan ia 
menjadikan nilai kebolehpercayaan dimensi ini telah meningkat daripada (0.87) kepada (0.89). 
Item ini terpaksa digugurkan bagi mengurangkan kecelaruan kerana item-item yang asal 
mempunyai ciri kesamaan dengan item yang disingkirkan. Jadual 6 di bawah menunjukkan 
sumber utama terhadap item mediasi aktif dan item yang digugurkan seperti penjelasan di atas. 

Jadual 6: Sumber utama terhadap setiap item mediasi aktif dan item yang digugurkan 

No Item Sumber Utama 

MA1 Saya sentiasa berbincang dengan anak untuk 
mengurangkan kesan negatif semasa pengasuhan digital. 
 

Austin et al. (1990) 

MA2 Saya sentiasa mengamalkan komunikasi interpersonal 
dengan anak untuk menggalakkan pemikiran yang 
kreatif. 
 

Beck & Wood (1993) 

MA3 Saya sentiasa berkomunikasi dengan anak untuk 
memberikan sokongan moral semasa pengasuhan 
digital. 
 

Beck & Wood (1993) 

MA4 Saya sentiasa membincangkan mengenai kandungan 
media bersama anak. 
 

Wonsun et al. (2012) 
 

MA5 Saya sentiasa berkomunikasi dengan anak mengenai 
pendidikan media dan sosial. 
 

Hoover et al. (2004) 
(Digugurkan) 

MA6 Saya sentiasa berkomunikasi dengan anak agar dapat 
mengurangkan kompromi yang tidak aktif semasa 
pengasuhan digital. 
 

Isaacs & Koerner (2008) 

MA7 Saya sering memberikan nasihat dan panduan semasa 
anak  berada di atas talian. 
 
 

Padilla-Walker & Coyne 
(2011) 

(Digugurkan) 

MA8 Saya sentiasa menjelaskan kandungan media yang sesuai 
untuk anak. 
 

Valkenburg et al. (2013) 
(Digugurkan) 

MA9 Saya sentiasa duduk berdekatan dengan anak berbincang 
mengenai aktiviti atas talian. 
 

Kirwil et al. (2009) 

 
Manakala, dua item daripada dimensi mediasi sekatan telah disingkirkan iaitu item (MS6) 

“Saya mengurus penggunaan peranti digital anak yang berbentuk permainan video” dan (MS7) 
“Saya menetapkan peraturan untuk penggunaan media anak”. Penyingkiran item tersebut telah 
menjadikan dimensi mediasi sekatan berkurang kepada enam item sahaja dan menjadikan nilai 
mediasi sekatan ini meningkat daripada (0.80) kepada (0.89). Jadual 7 di bawah menunjukkan 
sumber utama terhadap item mediasi sekatan dan item yang digugurkan seperti penjelasan di 
atas. 
 

Jadual 7: Sumber utama terhadap setiap item mediasi sekatan dan item yang digugurkan 

No Item Sumber Utama 

MS1 Saya menetapkan peraturan semasa memberikan 
peranti digital kepada anak. 
 

Nathanson & Yang (2005) 

MS2 Saya menyekat kandungan sebelum memberikan peranti 
digital kepada anak. 

Livingstone et al. (2011) 

MS3 Saya menyekat jumlah masa penggunaan peranti digital 
anak. 
 

Livingstone et al. (2011) 

MS4 Saya menyekat aktiviti anak semasa berada di atas talian. 
 

Zaman & Nouwen (2016) 

MS5 Saya menyekat penggunaan peranti digital anak yang 
berbentuk permainan video. 
 

Nikken & Jansz (2006) 
 

MS6 Saya mengurus penggunaan peranti digital anak yang 
berbentuk permainan video. 
 

Nikken & Jansz (2006) 
(Digugurkan) 

MS7 Saya menetapkan peraturan untuk penggunaan media 
anak. 
 

Hwang et al. (2017) 
(Digugurkan) 

MS8 Saya menetapkan peraturan untuk tujuan membimbing 
anak menggunakan peranti digital dengan betul. 
 

Van & Van (2017) 

 
Seterusnya bagi dimensi penggunaan bersama pula, empat item telah disingkirkan iaitu 

(PB1) “Saya sentiasa melibatkan diri dalam aktiviti penggunaan peranti digital bersama anak”, 
(PB2) “Saya sentiasa menggunakan peranti digital bersama anak”, (PB7) “Saya selalu menemani 
anak menggunakan peranti digital”, dan (PB9) “Saya sentiasa melakukan aktiviti penggunaan 
peranti digital bersama anak. Penyingkiran item tersebut telah menjadikannya berkurang kepada 
enam item sahaja dan nilai kebolehpercayaan dimensi mediasi sekatan ini telah meningkat 
daripada (0.74) kepada (0.76). Jadual 8 di bawah menunjukkan sumber utama terhadap item 
penggunaan bersama dan item yang digugurkan seperti penjelasan di atas. 
 
                Jadual 8: Sumber utama terhadap setiap item penggunaan bersama dan item yang digugurkan 

No Item Sumber Utama 

PB1 Saya sentiasa melibatkan diri dalam aktiviti penggunaan 
peranti digital bersama anak. 
 

Nikken & Jansz, (2006) 
(Digugurkan) 

PB2 Saya sentiasa menggunakan peranti digital bersama anak. 
 

Nathanson (2008) 
(Digugurkan) 

 
PB3 Saya berkongsi menggunakan peranti digital bersama 

anak tanpa membincangkan jumlah masa. 
 

Hwang et al. (2017) 

PB4 Saya bermain peranti digital bersama anak tanpa 
membincangkan jumlah masa. 
 

Hwang et al. (2017) 

PB5 Saya berkongsi menggunakan peranti digital bersama 
anak tanpa membincangkan jenis kandungan. 
 

Hwang et al. (2017) 

PB6 Saya bermain menggunakan peranti digital bersama anak 
tanpa membincangkan jenis kandungan.  
 

Hwang et al. (2017) 

PB7 Saya selalu menemani anak menggunakan peranti digital. 
 

Coyne et al. (2011) 
(Digugurkan) 

PB8 Saya mengasuh dengan menggunakan peranti digital 
anak secara bersama dengan tidak membincangkan 
kandungan. 
 

Coyne et al. (2011) 
 

PB9 Saya sentiasa melakukan aktiviti penggunaan peranti 
digital bersama anak. 
 

Adi (2017) 
(Digugurkan) 

 
Bagi faktor terakhir dalam konstruk mediasi pengasuhan iaitu membimbing, tiga item 

telah disingkirkan iaitu (MG1) “Saya membimbing anak menggunakan peranti digital dengan 
sentiasa  berada di sekitar mereka”, (MG2) “Saya memberikan bimbingan kepada anak semasa 
melayari internet” dan (MG4) “Saya membimbing anak menggunakan peranti digital dengan cara 
duduk berdekatan”. Penyingkiran item tersebut telah menjadikan dimensi membimbing 
berkurang kepada lima item sahaja dan menjadikan nilai kebolehpercayaan dimensi 
membimbing meningkat daripada (0.78) kepada (0.82). Jadual 9 di bawah menunjukkan sumber 
utama terhadap item membimbing dan item yang digugurkan seperti penjelasan di atas. 
 

Jadual 9: Sumber utama terhadap setiap item membimbing dan item yang digugurkan 

No Item Sumber Utama 

MG1 Saya membimbing anak menggunakan peranti digital 
dengan sentiasa  berada di sekitar mereka. 
 

Valkenburg et al. (1999) 
(Digugurkan) 

MG2 Saya memberikan bimbingan kepada anak semasa 
melayari internet.  
 

Nikken & Jansz (2013) 
(Digugurkan) 

MG3 Saya memberikan kebenaran kepada anak melayari 
internet dengan bimbingan. 
 

Niken &Janz (2013) 
 

MG4 Saya membimbing anak menggunakan peranti digital 
dengan cara duduk berdekatan.  
 

Nikken & Scholds (2015) 
(Digugurkan) 

MG5 Saya sentiasa memberikan bimbingan yang betul semasa 
anak menggunakan peranti digital secara bersendirian. 
 

Smahelova et al. (2017) 

MG6 Saya membimbing anak dengan mengawasi penggunaan 
peranti digital. 
 

Nouwen et al. (2017) 
 

MG7 Saya sentiasa membimbing aktiviti media anak daripada 
terdedah kepada bahaya semasa berada diatas talian. 
 

Collier (2015) 

MG8 Saya memberikan perhatian dengan membimbing anak 
untuk menggunakan peranti digital dengan betul. 
 

Symons et al. (2017) 

 
KEPUTUSAN KEBOLEHPERCAYAAN ITEM GAYA KEIBUBAPAAN 

Analisis faktor kedua telah dijalankan bagi konstruk model pengukuran gaya keibubapaan yang 
merupakan pemboleh ubah terikat dalam kajian ini di mana ia mengandungi tiga dimensi di 
bawahnya iaitu autoritarian, autoritatif dan permisif. Jadual 10 di bawah menunjukkan ujian dan 

kesesuaian pemboleh ubah untuk menganalisis faktor dalam konstruk model pengukuran gaya 
keibubapaan. Ujian Kaiser-Mayer Olkin (KMO) mendapati autoritarian=0.69, autoritatif=0.71, 
dan permisif=0.67. Hal ini menunjukkan bahawa semua analisis data berada dalam keadaan 
mencukupi dalam tema pengagihan nilai di mana nilai yang diterima mesti lebih daripada 0.5. 

Selanjutnya, bagi ujian Barlett’s Test of Sphericity, kesemua dimensi didapati terletak 
pada nilai yang tinggi pada kebarangkalian p<0.001 iaitu autoritarian=1939 pada kebarangkalian, 
autoritatif=3268 pada kebarangkalian dan permisif=1224 pada kebarangkalian. Maka, analisis 
bagi semua dimensi daripada model gaya keibubapaan iaitu autoritarian, autoritatif dan permisif 
adalah terima. 

 
Jadual 10: Ujian KMO dan Bartlett bagi dimensi gaya keibubapaan 

Pemboleh ubah                    KMO  Bartlett’s Test  

 Nilai 
Cronbach’s   

Alpha 

Approx.Chi 
Square 

               Df Sig. 

Autoritarian         0.69            1939                 45 0.00
0 

 

   Autoritatif            0.71              3268                   45            0.000 

   Permisif            0.67              1224                28            0.000 

 

Merujuk kepada Jadual 11 pula, nilai eigenvalues adalah melebihi 1.0 seperti yang 
disarankan oleh Kaiser 1960. Eigenvelues bagi autoritarian adalah 2.8, autoritatif 4.0 dan permisif 
2.7. Nilai peratusan varians pula menunjukkan 57 peratus bagi autoritarian, 66 peratus autoritatif 
dan 55 peratus permisif. Dalam hal ini, jumlah yang lebih rendah masih diterima dalam sains 
sosial. Sehubungan dengan itu, semua pemboleh ubah adalah diterima (Cristenen, 2004).  

 
Jadual 11: Nilai Kebolehpercayaan Cronbach’s Alpha dan bilangan item dimensi gaya keibubapaan 

Pemboleh ubah Atribut Eigenvalues          Nilai % 
         Varians 

Nilai Cronbach’s 
Alpha 

 Autoritarian      5         2.8              57               0.80 
 Autoritatif      6       4.0   66               0.84 
 Permisif      5       2.7   55               0.72 

 
Selain itu, merujuk kepada Jadual 10, nilai kebolehpercayaan pengukuran faktor gaya 

keibubapaan adalah tinggi bagi kesemua dimensi iaitu autoritarian (0.69), autoritatif (0.71), dan 
permisif (0.67). Namun begitu, ada beberapa item terpaksa digugurkan oleh penyelidik kerana 
item-item yang asal mempunyai ciri kesamaan item yang disingkirkan. Dengan itu, ia dapat 
mengurangkan kecelaruan dan jangka masa mengisi borang. 

Lima item daripada dimensi autoritarian telah disingkirkan iaitu item (AN1) “Saya 
mengasuh anak untuk sentiasa mengikuti peraturan semasa menggunakan peranti digital”, (AN3) 
“Saya meletakkan banyak peraturan semasa anak menggunakan peranti digital”, (AN4) “Saya 
menetapkan hukuman semasa anak menggunakan peranti digital”, (AN5) “Saya sentiasa 
memberikan arahan kepada anak semasa pengasuhan digital” dan (AN7) “Saya tidak 
menggalakkan anak berbincang semasa menggunakan peranti digital”. Penyingkiran item 

tersebut telah menjadikan dimensi autoritarian berkurang kepada enam item sahaja dan nilai 
kebolehpercayaan dimensi ini meningkat daripada (0.69) kepada (0.80). Jadual 12 di bawah 
menunjukkan sumber utama terhadap item autoritarian dan item yang digugurkan seperti 
penjelasan di atas. 

 
                           Jadual 12: Sumber utama terhadap setiap item autoritarian dan item yang digugurkan 

No Item Sumber Utama 

AN1 Saya mengasuh anak untuk sentiasa mengikuti 
peraturan semasa menggunakan peranti digital. 
 

Santrock (2007) 
(Digugurkan) 

AN2 Saya sangat tegas semasa memberikan pengasuhan 
digital kepada anak. 
 

Yahaya & Latif (2005) 

AN3 Saya meletakkan banyak peraturan semasa anak 
menggunakan peranti digital. 
 

Christina et al.  (2014) 
(Digugurkan) 

AN4 Saya menetapkan hukuman semasa anak menggunakan 
peranti digital. 
 

Christina et al.  (2014) 
(Digugurkan) 

AN5 Saya sentiasa memberikan arahan kepada anak semasa 
pengasuhan digital. 
 

Christina et al.  (2014) 
(Digugurkan) 

AN6 Saya mementingkan arahan dipatuhi oleh anak semasa 
menggunakan peranti digital. 
 

Wan Anita (2016) 

AN7 Saya tidak menggalakkan anak berbincang semasa 
menggunakan peranti digital. 
 

Wan Anita (2016) 
(Digugurkan) 

AN8 Saya tegas dalam mengawal had masa penggunaan 
peranti digital anak. 
 

Wan Anita (2016) 

AN9 Saya mementingkan anak menjaga tingkah laku dengan 
baik semasa menggunakan peranti digital. 
 

Wan Anita (2016) 

AN10 Saya mendidik anak dengan tegas menggunakan peranti 
digital. 
 

Diana & Lee (2018) 

 

Seterusnya bagi dimensi autoritatif pula, empat item telah disingkirkan iaitu (AF2) “Saya 
mengamalkan peraturan dengan memberikan galakan kepada anak untuk menggunakan peranti 
digital”, (AF3) “Saya menjadi sebagai model tingkah laku yang baik kepada anak dalam 
pengasuhan digital”, (AF8) “Saya sentiasa bersemangat dalam memberikan pengasuhan digital 
kepada anak”, dan (AF10) “Saya mempraktikkan ciri-ciri kepimpinan yang baik untuk memberikan 
pengasuhan digital kepada anak”. Penyingkiran item tersebut telah menjadikan dimensi 
autoritatif berkurang kepada enam item sahaja dan menjadikan nilai kebolehpercayaan dimensi 
ini telah meningkat daripada (0.71) kepada (0.84). Jadual 13 di bawah menunjukkan sumber 
utama terhadap item autoritatif dan item yang digugurkan seperti penjelasan di atas. 

Jadual 13: Sumber utama terhadap setiap item autoritatif dan item yang digugurkan 

No Item Sumber Utama 

AF1 Saya mengamalkan peraturan dengan memberikan 
sokongan kepada anak semasa menggunakan peranti 
digital. 
 

Buri et al. (1988) 

AF2 Saya mengamalkan peraturan dengan memberikan 
galakan kepada anak untuk menggunakan peranti 
digital. 
 

Buri et al. (1988) 
(Digugurkan) 

AF3 Saya menjadi sebagai model tingkah laku yang baik 
kepada anak dalam pengasuhan digital. 
 

Buri et al. (1988) 
(Digugurkan) 

AF4 Saya sentiasa bertanggungjawab memberikan 
pengawasan kepada anak semasa menggunakan peranti 
digital. 
 

Christina et al. (2014) 

AF5 Saya sentiasa mengawasi kemahuan anak semasa 
pengasuhan digital. 
 

Christina et al. (2014) 

AF6 Saya sedia mendengar pandangan anak semasa 
menggunakan peranti digital. 
 

Hafizah (2012) 

AF7 Saya mendidik anak menggunakan peranti digital 
dengan toleransi. 
 

Hamidah (2013) 

AF8 Saya sentiasa bersemangat dalam memberikan 
pengasuhan digital kepada anak.  
 

Diana & Lee (2018) 
(Digugurkan) 

AF9 Saya percaya kepada diri sendiri untuk memberikan 
pengasuhan digital kepada anak. 
 

Diana & Lee (2018) 

AF10 Saya mempraktikkan ciri-ciri kepimpinan yang baik 
untuk memberikan pengasuhan digital kepada anak. 

Diana & Lee (2018) 
(Digugurkan) 

 

 

Bagi dimensi terakhir dalam model gaya keibubapaan iaitu permisif, tiga item telah 
disingkirkan iaitu (PF1) “Saya mengamalkan sifat bertolak ansur semasa memberikan 
pengasuhan digital”, (PF4) “Saya mempraktikkan pengasuhan digital anak dengan autonomi” dan 
(PF8) “Saya memberikan kebebasan kepada anak menggunakan peranti digital”. Penyingkiran 
item tersebut telah menjadikan dimensi permisif berkurang kepada enam item sahaja dan 
menjadikan nilai kebolehpercayaan dimensi ini meningkat daripada (0.67) kepada (0.72). Jadual 
14 di bawah menunjukkan sumber utama terhadap item permisif dan item yang digugurkan 
seperti penjelasan di atas. 

Jadual 14: Sumber utama terhadap setiap item permisif dan setiap item yang digugurkan 

No Item Sumber Utama 

PF1 Saya mengamalkan sifat bertolak ansur semasa 
memberikan pengasuhan digital. 
 

Reitman et al. (2002) 
(Digugurkan) 

PF2 Saya memberikan kebebasan kepada anak 
menggunakan peranti digital.  
 

Baumrind (2005) 

PF3 Saya mempraktikkan menggunakan sedikit hukuman 
kepada anak semasa pengasuhan digital. 
 

Feldman (2006) 

PF4 Saya mempraktikkan pengasuhan digital anak dengan 
autonomi. 
 

Igbo & Ihejiene (2014) 
(Digugurkan) 

PF5 Saya membenarkan anak menggunakan peranti digital 
dengan sedikit kebebasan. 
 

Igbo & Ihejiene (2014) 

PF6 Saya membenarkan anak menggunakan peranti digital 
dengan tanpa tuntutan semasa pengasuhan digital. 
 

Inam et al. (2016) 

PF7 Saya memberikan peluang kepada anak menggunakan 
peranti digital secara sendirian. 
 

Inam et al. (2016) 

PF8 Saya memberikan kebebasan kepada anak 
menggunakan peranti digital. 
 

Diana & Lee (2018) 
(Digugurkan) 

 
KESIMPULAN 

Memahami kesahan dan instrumen adalah sangat penting bagi penyelidik dalam memastikan 
sesuatu instrumen sesuai digunakan sebagai alat pengukuran terhadap sesuatu populasi kajian. 
Manakala, ujian kebolehpercayaan instrumen pula sangat penting dalam setiap kajian yang 
dijalankan kerana ia berfungsi untuk menguji setiap keupayaan item soalan bagi tujuan 
mendapatkan ciri-ciri instrumen yang konsisten dan baik. Berdasarkan hasil keputusan yang 
diperolehi daripada pelbagai ujian psikometrik, penilaian pakar, kesahan borang soal selidik dan 
juga nilai kebolehpercayaan Cronbach’s Alpha serta ujian Kaiser-Mayer Olkin (KMO) dan 
Bartlett’s Test of Sphericity, sebanyak 24 item soalan telah digugurkan. Manakala baki 38 item 
soalan tersebut boleh dijadikan sebagai alat instrumen untuk mengukur tahap pelaksanaan 
mediasi pengasuhan dan gaya keibubapaan terhadap pengasuhan digital ke atas perkembangan 
kanak-kanak. Hasil daripada gabungan dua teori iaitu teori mediasi pengasuhan dan gaya 
keibubapaan serta kesahan instrumen yang dilaksanakan, ia membuktikan kajian ini 
menggunakan teori yang sesuai untuk membangunkan instrumen kajian bagi menilai mediasi 
pengasuhan digital dan gaya keibubapaan terhadap ibu bapa yang mempunyai anak-anak seawal 
usia enam bulan. Kajian ini juga dapat merapatkan jurang yang dibangkitkan dalam permasalahan 
kajian melalui pembangunan instrumen yang amat bersesuaian bagi mengkaji ibu bapa yang 
berada dalam persekitaran budaya timur terutamanya di Malaysia.  

